
I. ԸՆԴՀԱՆՈՒՐ ԴՐՈՒՅԹՆԵՐ

1. Քաղաքացիական պաշտպանության Ախուրյանի համայնքային հասարակական կարգի պահպանման ծառայությունը (այսուհետ` Ծառայություն) ստեղծվել է Հայաստանի Հանրապետության Շիրակի մարզի Ախուրյանի համայնքի ղեկավարի` քաղաքացիական պաշտպանության պետի, 2024 թվականի փետրվարի 15-ի №199-Ա որոշմամբ՝ Հայաստանի Հանրապետության կառավարությանն առընթեր Հայաստանի Հանրապետության ՆԳՆ ՀՈԳՎ <<Ախուրյանի>> բաժնի բազայի հիման վրա:
2. Ծառայությունն իր գործունեության ընթացքում ղեկավարվում է «Քաղաքացիական պաշտպանության մասին» Հայաստանի Հանրապետության օրենքով, Հայաստանի Հանրապետության կառավարության 2003 թվակաի ապրիլի 10-ի «Քաղաքացիական պաշտպանության ծառայությունների ստեղծման, նախապատրաստման և գործունեության կարգը սահմանելու մասին» №384-Ն որոշմամբ, վերադասի ցուցումներով, սույն կանոնադրությամբ և այլ իրավական ակտերով:
3. Ծառայության գործունեության նպատակը և առարկան է` իր իրավասության սահմաններում քաղաքացիական պաշտպանության միջոցառումների իրականացման ապահովումը: 
II. ԾԱՌԱՅՈՒԹՅԱՆ ԽՆԴԻՐՆԵՐԸ ԵՎ ԳՈՐԾԱՌՈՒՅԹՆԵՐԸ

4. Ծառայության խնդիրներն են. 

1) Անհրաժեշտության դեպքում ծառայության կազմավորումների ստեղծումը, դրանց ապահովումն անհրաժեշտ նյութատեխնիկական միջոցներով, պատրաստումը և պահպանումը մշտական պատրաստականության վիճակում.

2) քաղաքացիական պաշտպանության միջոցառումների ապահովման պլանավորումը և իրականացումը` քաղաքացիական պաշտպանության համակարգի «Բարձր» և «Լրիվ»  պատրաստության բերման (ռազմական դրության աշխատանքային ռեժիմի փոխադրվելու) ժամանակ.
3) ստեղծված իրադրության մասին իրական տեղեկատվության ստացումը, վերլուծումը և քաղաքացիական պաշտպանության պետին համայնքի ղեկավարին, հասարակական կարգի պահպանման, փրկարարական, անհետաձգելի վթարավերականգնողական աշխատանքների կազմակերպման վերաբերյալ առաջարկությունների ներկայացումը.
4) ռազմական դրության ժամանակ քաղաքներում և այլ բնակավայրերում, կազմակերպություններում, տարահանման հավաքակայաններում ու տրանսպորտային մայրուղիներում հասարակական կարգի պահպանման ապահովումը, գույքի պահպանումը, ինչպես նաև տարահանված բնակավայրերում և օբյեկտներում մնացած գույքի պահպանության իրականացումը

5) ճանապարհային երթևեկության անվտանգության ապահովումը: 

5. Ծառայությունն իր խնդիրները կատարելու նպատակով իրականացնում է հետևյալ գործառույթները.
1) Ծառայության անձնակազմի պատրաստում.
2) ենթակա ստորաբաժանումների ուժերի նախապատրաստում` ռազմական դրության աշխատանքային ռեժիմի փոխադրվելու դեպքում քաղաքացիական պաշտպանության միջոցառումների իրականացման ապահովման համար.
3) ռազմավարական նշանակության և կենսաապահովման կարևորագույն օբյեկտների պահպանության ուժեղացում.
4) բնագավառի գործընթացների համալիր վերլուծությունների, համապատասխան կանխատեսումների հիման վրա անվտանգության, նորմատիվ փաստաթղթերի պահանջների իրականացման ապահովում.
5) ռազմական գործողությունների պատճառով ստեղծված իրավիճակի հետախուզում, գնահատում, վերլուծում և դրանց հիման վրա Ծառայության քաղաքացիական պաշտպանության պլանի ճշգրտում.
6) Հայաստանի Հանրապետության  տարածքում կամ դրա առանձին մասերում ռազմական դրության միջոցառումների անցկացման մասնակցության ապահովում. 

7) խոցված տարածքների և բնակավայրերի շրջափակման կազմակերպում. 

8) անձնագրային ռեժիմի հսկողության իրականացում.
9) ազգաբնակչության շրջանում անվերադարձ կորուստների հաշվառման կազմակերպում, դիակների հողարկավորման աշխատանքներում քաղաքացիական պաշտպանության Գյումրու համայնքային բնակչության հատուկ սպասարկումների ծառայությանը աջակցում. 

10) համայնքի տարածքում ռազմական դրության կամ արտակարգ իրավիճակի իրավական ռեժիմի և համաճարակների ժամանակ կարանտին միջոցառումների անցկացման մասնակցության ապահովում:
III. ԾԱՌԱՅՈՒԹՅԱՆ ՈՒԺԵՐԸ ԵՎ ՄԻՋՈՑՆԵՐԸ,

ԿԱՌՈՒՑՎԱԾՔՆ ՈՒ ՂԵԿԱՎԱՐՈՒՄԸ

6. Քաղաքացիական պաշտպանության խնդիրների լուծման համար ենթակա ստորաբաժանումների հիման վրա Ծառայության պետի առաջարկությամբ կարող են ստեղծվել Ծառայության գործառույթներին բնորոշ քաղաքացիական պաշտպանության կազմավորումներ:

7. ՈՒժերի տեսակները` կազմավորումները (ջոկատները, խմբերը, օղակները) և օգտագործվող միջոցների քանակն ու տեսակը, ելնելով խնդիրների ծավալից, որոշում է Ծառայության պետը: 

8. Ծառայության ընդհանուր ղեկավարումն իրականացնում է համայնքի քաղաքացիական պաշտպանության պետը՝ համայնքի ղեկավարը, իսկ անմիջական (ընթացիկ) ղեկավարումը՝ Ծառայության պետը:
9. Ծառայության պետի որոշմամբ, ղեկավար կազմից և աշխատակիցներից ստեղծվում է Ծառայության շտաբ, որը պլանավորում ու ղեկավարում է քաղաքացիական պաշտպանության բոլոր միջոցառումները: 

10. Ամենօրյա ընթացիկ աշխատանքների պլանավորման և իրականացման համար աշխատողներից նշանակվում է պատասխանատու (ներ):
IV. ԾԱՌԱՅՈՒԹՅԱՆ ՊԵՏԻ ԵՎ ՇՏԱԲԻ ՊԵՏԻ ԻՐԱՎՈՒՆՔՆԵՐՆ ՈՒ ՊԱՐՏԱԿԱՆՈՒԹՅՈՒՆՆԵՐԸ

11. Ծառայության պետի իրավունքները.
1) իր իրավասության սահմաններում արձակում է հրամաններ, տալիս է կարգադրություններ և հրահանգներ, որոնք Ծառայության ստորաբաժանումների կողմից ենթակա են պարտադիր կատարման. 

2) իրականացնում է համայնքներում և կազմակերպություններում ստեղծված համապատասխան կազմավորումների պատրաստության պլանային և արտապլանային ստուգումներ.

3) Ծառայության ստորաբաժանումներին տալիս է հանձնարարականներ և սահմանում հսկողություն քաղաքացիական պաշտպանության պլանով նախատեսված միջոցառումների կատարման նկատմամբ՝ ռազմական դրության աշխատանքային ռեժիմի փոխադրվելու դեպքում. 

4) վերահսկում է Ծառայության կազմավորումների գործունեությունը:
12. Ծառայության պետի պարտականությունները. 

1) ապահովում է կապը համայնքային կառավարման կետի, քաղաքացիական պաշտպանության վերադաս, համայնքային և կազմակերպությունների համապատասխան ծառայությունների հետ.

2) ղեկավարում է Ծառայության գործունեությունը, ստեղծում և ապահովում է Ծառայության ուժերի և միջոցների մշտական պատրաստությունը. 

3) կազմակերպում և իրականացնում է ռազմական դրության աշխատանքային ռեժիմի փոխադրվելու դեպքում քաղաքացիական պաշտպանության առաջնահերթ միջոցառումները. 

4) կազակերպում է Ծառայության ղեկավար կազմի և անձնակազմի ազդարարումը և հավաքը. 

5) ճշգրտում և գործողության մեջ է դնում Ծառայության պլանը և ապահովում պլանով նախատեսված միջոցառումների իրականացումը. 

6) պատրաստի վիճակի է բերում Ծառայության կառավարման կետը և կազմակերպում է շուրջօրյա հերթապահություն.
7) կատարված աշխատանքների մասին զեկուցում է համայնքի քաղաքացիական պաշտպանության պետին` համայնքի ղեկավարին. 

8) Ծառայության պետը պատասխանատվություն է կրում Ծառայության անձնակազմի պատրաստականության համար:

13. Ծառայության շտաբի պետի իրավունքները.
1) կազմակերպում է Ծառայության շտաբի աշխատանքները, հսկողություն է իրականացնում պլանավորված միջոցառումների կատարման նկատմամբ. 

2) վերահսկում է Ծառայության անձնակազմի համար նախատեսված պաշտպանական կառույցների և անհատական պաշտպանության միջոցների մշտական պատրաստ վիճակում պահպանումը. 

3) ենթակա կազմավորումներին ու ստորաբաժանումներին է փոխանցում քաղաքացիական պաշտպանության ազդանշանները և ապահովում է Ծառայության անձնակազմի ազդարարումը և հավաքը. 

4) ելնելով իրավիճակից ճշգրտում է Ծառայության քաղաքացիական պաշտպանության պլանը. 

5) Ծառայության պետի որոշումների պահանջների կատարման ընթացքում ենթականերին տալիս է հրահանգներ, առավել կարևոր հրահանգների մասին շտաբի պետը զեկուցում է Ծառայության պետին: 

14. Ծառայության շտաբի պետի պարտականությունները. 

1) Ծառայության պետի բացակայության դեպքում ստանձնում է Ծառայության ընթացիկ ղեկավարումը. 

2) պլանավորում է Ծառայության անձնակազմի օպերատիվ և մարտական պատրաստականությունը և վերահսկում է դրանց իրականացումը. 

3) ապահովում է Ծառայության կայուն ղեկավարումը և մշտական պատրաստ վիճակում է պահում կառավարման կետը.
4) պլանավորում է խնդիրների կատարմանն ուղղված միջոցառումների ընթացքում հեռանկարային աշխատանքները.
5) ապահովում է ռազմական գործողությունների հետևանքով ստեղծված իրավիճակի հետախուզությունը, վերլուծում և ընդհանրացնում է ստացված տվյալները, գնահատում է իրադրությունը և պատրաստում է Ծառայության պետի տեղեկատվությունը՝ համայնքի քաղաքացիական պաշտպանության պետին. 

6) իրականացնում է ռազմական դրության աշխատանքային ռեժիմի փոխադրման դեպքում ռազմավարական նշանակության և բնակչության կենսաապահովման օբյեկտների գործունեության կայունության բարձրացմանն ուղղված միջոցառումները. 

7) ապահովում է քաղաքացիական պաշտպանության այլ ծառայությունների միջև փոխհամագործակցությունը.
8) փրկարարական և վթարավերականգնողական աշխատանքների կազմակերպման ու իրականացման համար օգտագործում է կապի բոլոր տեսակի միջոցները:
V. ԾԱՌԱՅՈՒԹՅԱՆ ԱՆՁՆԱԿԱԶՄԻ ՊԱՏՐԱՍՏՈՒՄԸ
15. Ծառայության անձնակազմը պատրաստվում է Հայաստանի Հանրապետության կառավարության 2015 թվականի հունվարի 22-ի «Արտակարգ իրավիճակներում բնակչության պաշտպանության և քաղաքացիական պաշտպանության ոլորտներում Հայաստանի Հանրապետության պետական կառավարման և տեղական ինքնակառավարման մարմինների ու կազմակերպությունների պատրաստման և տվյալ ոլորտների հիմնահարցերով բնակչության ուսուցման կարգն ու ծրագիրը սահմանելու և Հայաստանի Հանրապետության կառավարության 2003 թվականի հունվարի 30-ի №134-Ն որոշումն ուժը կորցրած ճանաչելու մասին» №46-Ն որոշման համաձայն: Ծառայության անձնակազմի ուսուցումն իրականացվում է Հայաստանի Հանրապետության արտակարգ իրավիճակների նախարարության «Ճգնաժամային կառավարման պետական ակադեմիա» պետական ոչ առևտրային կազմակերպությունում:

16. Ծառայության պետի, շտաբի և կազմավորումների անձնակազմերի տեսական գիտելիքների և գործնական ունակությունների կատարելագործումն իրականացվում է տարբեր մակարդակներում անցկացվող հրամանատարաշտաբային, շտաբային, հատուկ տակտիկական վարժանքների և այլ ուսումնավարժություններում նրանց ընդգրկման միջոցով:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՇԻՐԱԿԻ ՄԱՐԶԻ ԳՅՈՒՄՐՈՒ 

ՀԱՄԱՅՆՔԱՊԵՏԱՐԱՆԻ

ԱՇԽԱՏԱԿԱԶՄԻ ՔԱՐՏՈՒՂԱՐ                                                            Ս.ԱԲՐԱՀԱՄՅԱՆ

